
R e d a k s i o n e e l

£>inosauria - quo vadis?
D ienaam  Dinosauria is in 1841 deur die beroemdeBritse 
anatoom, Richard Owen, geskep. Sy destydse tipering van 
hierdie reptiele as ’n diskrete takson was heeltemal korrek 
en het gehelp om die spekulatiewe aard van vorige inter- 
pretasies te bekamp. Robert Plot, die eerste direktcur van 
die Ashmoleum M useum te Oxford, het byvoorbeeld in 
1676 die versteendeonderpun tvan’n groot dinosouriër- 
femur, waarskynlik die van Megalosaurus, as ’n scrotum  
humanum  geidentifiseer. O m diebesondereafm etingsvan 
die fossiel te verklaar, is aangevoer dat reuse vroeër die 
aarde bewandel het.

Sedertdien het die Dinosauria as studieveld gedy en 
tans word ongeveer 340 genera erken. Wetenskaplike 
artikels word egter nie altyd wyd gelees nie en die leek is 
in die meeste gevalle op die massamedia aangewese vir 
toegang tot wetenskaplike inligting. Die werklike belang 
vandinosouriërsasintegralekomponentbinnediehistoriese 
ontwikkeling van die biosfeer is dus steeds aan baie mense 
onbekend.

Juis om hierdie rede het die ongekende publisiteit 
rondom Steven Spielberg se lokettreffer, Jurassic Park, 
gesorg dat 1993 die wêreld oor ervaar is as die “Jaar van 
die D inosourier” . M ense is veral aangegryp deur die 
natuurlike en lewensgetroue uitbeelding van hierdie oer- 
reptiele. Soos te wagte het dit ’n vlaag Dinomanie ont- 
keten w aaruit boek-, klere- en speelgoedwinkels nou nog 
voordeel trek. In Suid-Afrika het die bekendstelling en 
vertoning van die rolprent saamgeval met nuwe, opwin- 
dendefossielvondstevan prosauropode dinosouriërs, Dié 
v o n d steslu it’n aan ta le iersvan  M assospondylus endie 
eerste skedel van Euskelosaurus in en het gevolglik 
wye dekking in die media geniet.

Dit is duidelik dat rolprente soos Jurassic Park vormend 
inwerk op ons persepsie van die natuurlike wêreld. Dat die 
gegewe boonop teen ’n wetenskaplik tegnologiese agter- 
grond ontplooi, versterk die geloofvvaardigheiddaarvan en 
verseker dat daar voortaan met nuwe oe na dinosouriërs 
gekyk sal word. Die Hollywood-rolprent as kultuurver- 
skynsel het waarskynlik geen gelyke in die mate waarin dit 
die denke en optrede van mense beinvloed nie. Die weten- 
skap en die werkwyse van wetenskaplikes is ’n immergroen 
tema waarop Hollywood al baiejare teer. Sedert die derti- 
gerjare is wetenskaplikes gereeld voorgestel as geheim- 
sinnige, asosiale individue, dikwels gedryf deur een of 
ander onderduimse vergeldingswaan. Die legendariese 
Dr. Frankenstein en sy arrogante pogings om lewe te skep, 
is welbekend. Met die koms van die atoombom het die 
verkeerde aanwending o f argelose gebruik van radio- 
aktiewe materiaal ’n hele reeks wetenskapsrillers tot 
gevolg gehad waar reusespinnekoppe en ander monsters 
die voortbestaan van die mens bedreig het.

Die beeld van die onverantwoordelike wetenskaplike 
wat gewoonlik met tragiese gevolge beheer verloor oor die 
kragte wat hy ontketen, is by herhaling ontgin. Hierdie 
beeld het egter ’n geleidelike metamorfose ondergaan.

Deesdae is die rolprentwetenskaplike dikwels die held in 
die verhaal, diep besorg oor die aanwending van navorsings- 
bevindings en dat dit nie ten koste van een o f ander lewens- 
vorm of natuurproses mag geskied nie. Dat die beeld van 
die wetenskaplike terselfdertyd in die gedagtewêreld van 
die gewone man ’n soortgelyke metamorfose ondergaan 
het, blyk voor die hand liggend te wees.

As rolprenttema is dinosouriers op soortgelyke manier 
uitgebeeld. Aanvanklik is hulle voorgestel as lomp, 
stompsinnige monsters met klein breintjies. Hulle feitlik 
algehele uitsterwing aan die einde van die Kryttydperk is 
doodgewoon toegeskryf aan hulle onvermoë om by ’n 
veranderde wêreld aan te pas. Oorvereenvoudigde scena
rio’s het hulle as onbeholpe slagoffers geteken, ingehaal 
deur die meedoenlose tred van die tyd. Op grond van 
hierdie siening is hulle selfs in die advertensiewese gebruik 
om mislukking of ouderwetsheid te vergestalt.

Dinosouriers is die suksesvolstegroep landwerweldiere 
ooit en die feit dat hulle die wêreld ongeveer 140 miljoen 
jaa r lank bewoon het en vir ’n groot gedeelte daarvan die 
dominante lewensvorm was, is nie as van besondere 
belang geag nie. Hulle uitsterwing ongeveer 60 miljoen 
jaa r voordat die eerste mensagtiges verskyn het, is bloot 
geignoreer en rolprente is vervaardig waarin moderne 
mense en dinosouriers saam verskyn. Hierdie wanbeeld 
is boonop deur sekere fundam entalistiese kerkgroepe 
onderskiyf

Dit alles het meegebring dat die werklike posisie van 
die dinosouriers as ’n integrale en funksionele kompo- 
nent van die biosfeer, heeltemal versluier geraak het. Hulle 
oorheersing van ekosisteme tydens die Mesosoïkum en 
hoe dit die adaptiewe radiasie van soogdiere miljoene jare 
lank vertraag het, is nooit in perspektief gesien nie. Dit is 
dus geen verrassing nie dat dinosouriers steeds in sekere 
kringe as ’n interessante, dog ietwat esoteriese onderwerp 
beskou word, wat slegs as beenfragmente in museums en 
die gedagtewêreld van paleontoloë bestaansreg het.

Die Suid-Afrikaanse fossielrekord is egter geweldig 
omvangryken mense soos Robert Broom, S.H. Haughton, 
L.D. Boonstra, M.A. Cluver, Phillip Tobias, Raymond 
Dart, Janies K itching en am ateurversam elaars soos A.G. 
Bain, Gogga Brown, John Whaits, Sidney Rubidge, 
Roy Oosthuizen, Lex Brem ner en talle ander het ’n 
onskatbare bydrae gelewer in die ontrafeling van die 
komplekse evolusie van die biosfeer soos verteenwoordig 
in die rotslae aan die suidpunt van Afrika.

Togisdaar, metdieuitsonderingvanvakspesialiste, nooit 
op ’n betekenisvolle manier in Suid-Afrika van hierdie 
kennis gebruik gemaak nie. Ten spyte van opwindende 
navorsingsresultate in die paleontologie en veral op die 
gebied van die dinosouriers die afgelope 30 jaar het die 
evolusie van die biosfeer vir die gewone mens grootliks ’n 
geslote boek gebly. Hierdie toestand word steeds deur 
skoolleerplanne en sekere media in stand gehou.
Die kennisontploffing in die wetenskap sedert die dae van

Owen het die D inosauria ook nie onaangeraak gelaat nie. 
Die reptiele van die Mesosoikum het probieme soortgelyk 
aan die van hedendaagse diere ondervind. Dikwels is dit 
op dieselfde manier opgelos. Sommige probieme is egter 
op unieke maniere opgelos. Deur die parameters van die 
dinosouriers se suksesse en mislukkings te bepaal, mag 
sekere rigtingwysers vir ons eie voortbestaan ontbloot 
word.

H is to lo g ie se  s tu d ies  van  d in o so u rie rb een  het 
aangetoon dat hulle nie tipiese reptiele is nie, maar dat 
hulle  in sekere gevalle neig na die toestand van 
warmbloedigheid soos by soogdiere. Fisiologies is 
dinosouriers soos Brachiosaurus ’n enigma, aangesien 
hulle na alle waarskynlikheid nie gewone reptielharte 
gehad het nie. Slegs ’n ten voile verdeelde vierkamerhart, 
soortgelyk aan die van soogdiere, sou in staat gewees het 
om die bloeddruk te handhaaf wat bloed vier verdiepings 
hoog na die brein sou kon pomp. Onlangs is bekend 
gemaak dat rooibloedselle in histologiese snitte van 
dinosourierbeen ontdek is. D itb lykook nou haalbaar te 
wees om selfs in die nabye toekoms DNS uit dinousourier- 
fossiele te herwin. Hierdie soort navorsing plaas dino
souriers toenemend nader aan die neontologie. Hulle vorm 
dus ’n belangrike navorsingskomponent van die verge- 
lykende anatom ic en fisiologie, histologic, adaptiewe 
radiasie, biogeografie cn biomcganika. Wat die jongste 
inligting dus vir ons sê, is dat hierdie gedeelte van die 
biologic ’n legitieme navorsingsvcld is cn dat dit nie 
misken mag word nie.

D it het egter ’n Steven Spielberg gekos om dinosou
riers aan die breë publiek bekend te stel as intelligente 
diere van vlees en bloed. Dit wil voorkom asof hulle 
sonder slag of stoot vanuit die stof van museum- 
versamelings na die voorkamers van die volk migreer het. 
Hierdie gedagte het egter wydlopende implikasies. Dit is 
reeds in die literatuur aangetoon dat die filogenie van 
werweldiere nie sinvol bestudeer kan word sonder die

inkorporering van paleontologiese gegewens nie. Fos- 
siele is noodsaaklik vir die ewewigtige analise van lewende 
faunas as produk van die proses van evolusie. Om ’n 
duideliker en meer korrekte beeld van die natuur en die 
verskynsels daarin  te verkry, is dit dus gebiedend 
noodsaaklik om die voile spektrum van lewe op aarde te 
bestudeer. H ierdie proses behoort reeds op skool 
aangevoor te word. Ongelukkig is baie van ons biologie- 
leerplanne gebaseer op die feit dat daar nie so iets soos 
evolusie bestaan nie. Dit skep die persepsie by die skolier 
dat lewensvorme onafhanklike en diskrete entiteite is, ’n 
holle weerklank van die ou idee dat alle spesies apart 
geskape is. Hierdie siening is totaal uit pas met die 
werklikheid en dit sal in die toekoms toenemend belangrik 
word om dit reg ie  stel. ’n Gebrekkige konseptuele basis 
in die biologic, gesien in die lig van die vernictiging van 
die natuurlike hulpbronne deur onkundige beslissings of 
kortsigtige optrcdes, dra d iek iem vanonseicu itw issing ,

Deur paleontologiese gegewens in skoolleerplannc in te 
sluit, betekcn doodgewoon om te erken diit evolusie decl van 
die biologic is. Hierdie besonderc konsep word al dekades uit 
ons skoolleerplannc geweer en die lewcns- cn wêreldbe- 
skouing van baie skolierc is gebaseer op die oortuiging dat 
evolusie as natuurproscs en die onderlinge vcrwantskap 
van alle lewe onnodige of toevallige inligting is.

Evolusie iscgterbyverrcdicbclangrikstegrondbcginscl 
van die biologic cn dit word ten beste geïllustrccr deur die 
w oorde van  d ie  b ck cn d e  g e n e tik u s  T h eo d o siu s  
Dobshansky: “Niks in die Biologic maak sin behalwe in 
die lig van evolusie nie” .

Dinosouriers is dus hier om te bly. Hulle wordings- 
geskiedcnis vorm ’n integralc decl van die ontplooiing 
van lewe op die derde plancct. Dit sal uiteindelik tot ons 
nadecl strek as hulle nie hulle regmatige pick in die 
biologic kan inneem nie.

